
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Бгыр  IэмалкIэ  якъутэ.
Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Гъатхэпэм и 16,
гъубж

Социальнэ лэжьыгъэм и 
дунейпсо махуэщ

Урысейм Къэрал кIуэцI 
IуэхухэмкIэ и министер-
ствэм экономикэ шына-
гъуэншагъэмкIэ и IэнатIэ-
хэр къыщызэрагъэпэща 
ма хуэщ. СССР-м и НКВД-м 
хыхьэу 1937 гъэм къызэра-
гъэпэщауэ щытащ.

Къэзахъстаным и рес-
публикэ гвардием и ма-
хуэщ

1870 гъэм Урысейм 
щыяпэу Новгород Ищхъэрэ 
къалэм щыщ Сормовэ 
 районым щаутIыпщащ 
 гъущI щагъавэ хьэку.

1895 гъэм Москва трам-
вай зрикIуэн япэ гъуэгур 
ухуэн щыщIадзащ.

1921 гъэм РСФСР-мрэ 
Тыркумрэ зэныбжьэгъуным, 
зэдэлэжьэным теухуа зэгу-
рыIуэныгъэ зэращIылIащ.

1936 гъэм Горький авто-
заводым япэ автомобиль 
псынщIэр - «М-1»-р - къы-
щIигъэкIащ.

1962 гъэм Хрущёв Никитэ 
хэIущIыIу ищIащ СССР-м 
километр 5500-кIэ пэжы -
жьэ щIыпIэми лъэIэсыфы-
ну, ядернэ Iэщэ зэрылъ ра-
кетэ зэриIэр.

2014 гъэм Кърымым ре-
ферендум щекIуэкIащ, хы-
тIыгуныкъуэмрэ Севасто-
поль къалэмрэ я унафэр 
ящIыным теухуауэ. Хэхы-
пIэхэм а махуэм екIуэлIащ а 
щIыналъэм щыпсэухэм я 
процент 80-р икIи абыхэм я 
процент 90-р щIыналъэр 
Урысей Федерацэм ей хъу-
жыным и телъхьэу къы-
щIэкIащ.

США-м и еплIанэ прези-
дент, а къэралым и конс-
титуцэр зэхэзылъхьахэм 
ящыщ зы Мэдисон Джеймс 
къызэралъхурэ илъэс 270-
рэ ирокъу.

Урыс физик, электротех-
ник цIэрыIуэ, радиор къэ-
зыгупсысахэм ящыщ Попов 
Александр къызэралъхурэ 
илъэси 162-рэ ирокъу. 

Урыс тхакIуэ-фантаст, 
 «Голова профессора До-
уэля», «Человек-амфибия», 
нэ гъуэщI роман цIэрыIуэхэр 

зи IэдакъэщIэкI Беляев 
Александр къызэралъхурэ 
илъэси 137-рэ ирокъу.

Совет космонавт, Совет 
Союзым тIэунейрэ и ЛIы-
хъужь Комаров Владимир 
къызэралъхурэ илъэс 94-рэ 
ирокъу.

Урысей актёр цIэрыIуэ, ре-
жиссёр, тхакIуэ, РСФСР-м и 
цIыхубэ артист Юрский (и 
адэм и унэцIэ дыдэр Жиха-
ревщ) Сергей къызэралъ ху-
рэ илъэс 86-рэ ирокъу.

УФ-м, КъБР-м, КъШР-м, 
АР-м, Дагъыстэным я 
цIыху бэ дохутыр, медицинэ 
щIэ ныгъэхэм я доктор, про-
фессор, ЩIДАА-м и ака-
демик Лий Адэлджэрий и 
ныбжьыр илъэс 79-рэ 
 ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Хуабэр 
махуэм градуси 4 - 5, жэ-
щым градуси 2 - 3 щыхъу-
нущ.

Гъатхэпэм и 17,
бэрэжьей

Адыгэ Республикэм и 
пар ламентаризмэм и ма-
хуэщ

1770 гъэм Ингушетиер 
Урысей къэралыгъуэм хы-
хьащ.

1805 гъэм Дельпоццо 
Иван Къэбэрдейм пристав 
нэхъыщхьэу къагъэкIуащ.

1845 гъэм инджылыз Пер-
ри Стивен хьэфэтегъэкI 
къы зэригупсысам, ар зэ ри-
щIам щыхьэт техъуэ тхылъ 
иратащ.

1861 гъэм Италием пащ-
тыхьыгъуэ къыщыунэхуащ - 
абы и ипщэ, ищхъэрэ щIы-
налъэхэр зы къэралыгъуэу 
зэгухьащ. 

1918 гъэм къызэIуахащ 
Тэрч щIыналъэм ис лъэпкъ-
хэм я II съездыр.

1922 гъэм Пушкин Алек-
сандр и щIапIэу Михайлов-
скэм щыIэмрэ абы къедза 
щIыналъэхэмрэ Къэрал за-
поведникыу къалъытащ.

1941 гъэм Вашингтон 
(США) къыщызэIуахащ 
Лъэпкъ художественнэ га-
лерее. Иджыпсту ар дунейм 
щынэхъ къулей дыдэхэм 
ящыщу къалъытэ.

1950 гъэм радиоактивнэ 

пкъыгъуэщIэ - Калифорний 
зыфIащар - зэхалъхьащ.

1960 гъэм Инджылызым и 
банкым къыдигъэкIащ къэ-
ралым и пащтыхь гуащэм и 
сурэтыр зытет, зы фунт 
стерлинг хъу ахъшэр.

1960 гъэм дунейм щыя -
пэу Японием и тыкуэнхэм 
къы щIалъхьащ щхъуэкIэп-
лъы кIэу тхэ фломастер -
хэр.

1991 гъэм Совет Союзым 
щекIуэкIащ СССР къэралы-
гъуэр къызэтегъэнэным е 
ар зэбгрыгъэкIыжыным теу-
хуа референдум. СССР-м и 
телъхьэу къэуват цIыхубэм  
я процент 77-м щIигъур. 
ИужькIэ наIуэ къызэрыхъуа-
щи, абы щхьэкIэ къэмынэу 
къэралыгъуэшхуэр лъэлъэ-
жащ.

Урыс сурэтыщI цIэрыIуэ 
Врубель Михаил къызэ-
ралъхурэ илъэси 165-рэ 
 ирокъу.

Совет журналист, тхакIуэ, 
Сталиным и цIэр зезыхьэ 
саугъэтым, Мамырыгъэм и 
дунейпсо саугъэтым я лау-
реат, 1967 - 1981 гъэхэм 
«Юность» журналым и ре-
дактор нэхъыщхьэу щыта 
Полевой (и унэцIэ дыдэр 
Камповщ) Борис къызэ-
ралъхурэ илъэси 113-рэ 
 ирокъу. 

Адыгэ Республикэм и 
цIыхубэ сурэтыщI Дыгъужь 
Мыхьмуд и ныбжьыр илъэс 
83-рэ ирокъу.

Урысей актёр, УФ-м и 
цIыхубэ артист Ливанов 
Аристарх и ныбжьыр илъэс 
74-рэ ирокъу.

США-м щыщ кино актёр, 
продюсер, сценарийхэр 
зытх Рассел Курт и ныб-
жьыр илъэс 70 ирокъу.

Урысей режиссёр цIэрыIуэ, 
УФ-м гъуазджэхэмкIэ щIыхь 
зиIэ и лэжьакIуэ Астрахан 
Дмитрий и ныбжьыр илъэс 
64-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дуси 9 - 11, жэщым градуси 
3 - 4 щыхъунущ.

КъБР-м и Парламентым и
депутатхэм гу зылъатапхъэ

Къэбэрдей-Балъкъэр Республикэм и Парламентым и 
зи чэзу зэIущIэр 2021 гъэм гъатхэпэм и 18-м зэхэтынущ.

Абы щыщIидзэнур сыхьэти 10-рщ.

КъБР-м и Парламентым и пресс-IуэхущIапIэ.

КъБР-м и Iэтащхьэ КIуэкIуэ Казбек гъа-
тхэпэм и 13-м яхуэзащ я щхьэ IуэхукIэ 
къыхуэкIуахэм.

КIУЭКIУЭ Казбек зыкъыхуагъэзащ гъа-
щIэм зыщыIууа гугъуехьхэм къикIын па-
пщIэ дэIэпыкъуэгъу хуэныкъуэ цIыху зыб-
жанэм. Нэхъыбэр щIэлъэIурт технологие 
лъагэхэр къагъэсэбэпурэ цIыхухэм я узын-
шагъэр зэрызэфIагъэувэж, сымэджа 
цIыхур лъэ быдэкIэ увыжын, и къарур 
 игъуэтыжын папщIэ хуэщIапхъэхэр къы-

зэщIэзыубыдэ Iуэхутхьэбзэхэр ягъуэтыным, 
я псэупIэхэр ирагъэфIэкIуэнымкIэ зыщIа-
гъэкъуэным.

ЦIыхухэм епсэлъа, я гуныкъуэгъуэхэм 
 зыщигъэгъуэза нэужь, республикэм и Iэта-
щхьэм КъБР-м и гъэзэщIакIуэ властым и 
органхэм я унафэщIхэм пщэрылъ ящи-
щIащ зыкъызэрыхуагъэза Iуэхухэр дэгъэ-
кIыным хуэунэтIауэ.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэбэрдей-Балъкъэр Республикэм и Iэтащхьэм и 
деж Къэрал дамыгъэхэр тынымкIэ щыIэ комиссэм 

хэтхэр къэщтэным теухуауэ

Къэбэрдей-Балъкъэр
Республикэм и Iэтащхьэм и 

Указ
1. Къэбэрдей-Балъкъэр Республикэм и Iэтащхьэм и 

деж Къэрал дамыгъэхэр  тынымкIэ щыIэ комиссэм 
 хэтхэу мы указым щIыгъу гуэдзэным къыщыгъэлъэ-
гъуахэр къэщтэн.

2. Къару имыIэжу къэлъытэн Къэбэрдей-Балъкъэр 
Республикэм и Iэтащхьэм «Къэбэрдей-Балъкъэр 
 Республикэм и Iэтащхьэм и деж Къэрал дамыгъэхэр 
тынымкIэ щыIэ комиссэм хэтхэр къэщтэным теухуауэ» 
2018 гъэм щэкIуэгъуэм и 30-м къыдигъэкIа Указ 
№187-УГ-м.

3. Мы Указым къару егъуэт абы Iэ щыщIэздза махуэм 
щегъэжьауэ.

 Къэбэрдей-Балъкъэр Республикэм
 и Iэтащхьэ                               КIУЭКIУЭ Казбек
Налшык къалэ
2021 гъэм гъатхэпэм и 11-м
№25-УГ

Къэбэрдей-Балъкъэр Республикэм и
Iэтащхьэм 2021 гъэм гъатхэпэм и 11-м

къыдигъэкIа Указ №25-УГ-мкIэ къащтащ

Къэбэрдей-Балъкъэр Республикэм 
и Iэтащхьэм и деж Къэрал

дамыгъэхэр тынымкIэ щыIэ
комиссэм
ХЭТХЭР

Къуэдзокъуэ М. М. - Къэбэрдей-Балъкъэр Респуб-
ликэм и Iэтащхьэм и Администрацэм и УнафэщIыр 
 (Комиссэм и унафэщIщ)

Говоров С. А. - Къэбэрдей-Балъкъэр Республикэм и 
Правительствэм и УнафэщIым и япэ къуэдзэр (Ко-
миссэм и унафэщIым и къуэдзэщ)

Амщокъуэ Ф. Къ. - «Къэбэрдей-Балъкъэр Респуб-
ликэм и профсоюз организацэхэм я зэгухьэныгъэ» 
 союзым и унафэщIыр (зэгурыIуауэ)

Апажэ А. Къ. - «КIуэкIуэ В. М. и цIэр зезыхьэ Къэбэр-
дей-Балъкъэр къэрал аграрнэ университет» про-
фессиональнэ щIэныгъэ нэхъыщхьэ щрагъэгъуэт фе-
деральнэ къэрал бюджет еджапIэм и ректорыр (зэ-
гурыIуауэ)

Асанов А. У. - Къэбэрдей-Балъкъэр Республикэм лэ-
жьыгъэмрэ цIыхухэм социальнэ и лъэныкъуэкIэ къа-
щхьэщыжынымкIэ и министрыр

Ахъуэхъу Т. Б. - Налшык къалэ округым и щIыпIэ ад-
министрацэм и Iэтащхьэр

Езауэ А. Къ. - Къэбэрдей-Балъкъэр Республикэм 
цIыхухэр егъэджэнымкIэ, щIэныгъэмрэ щIалэгъуалэм 
я IуэхухэмкIэ и министрыр 

Емуз А. С. - Къэбэрдей-Балъкъэр Республикэм и 
 Iэтащхьэм и Администрацэм къэрал къулыкъумрэ 
кадрхэмрэ ехьэлIа IуэхухэмкIэ и управленэм и уна-
фэщIыр (Комиссэм и секретарщ)

Жанатаев С. А. - Къэбэрдей-Балъкъэр Республикэм 
и Парламентым и УнафэщIым и къуэдзэр (зэгурыIуауэ)

Къумахуэ М. Л. - Къэбэрдей-Балъкъэр Республикэм 
щэнхабзэмкIэ и министрыр

Маслов Н. А. - «Къэбэрдей-Балъкъэр Республикэм и 
муниципальнэ зэгухьэныгъэхэм я совет» ассоциацэм и 
гъэзэщIакIуэ унафэщIыр (зэгурыIуауэ)

Хъубий М. Б. - Къэбэрдей-Балъкъэр Республикэм и 
Правительствм и УнафэщIым и къуэдзэр

КIуэкIуэ Казбек пщэ-
рылъ ящищIауэ Къэбэр-
дей-Балъкъэрым щызэра-
гъэпэщыж къуажэ школ-
хэм екIуалIэ гъуэгухэр.

КъБР-м и Iэтащхьэм щIы-
налъэхэр къыщызэхикIу-
хьым гу зылъита ныкъу-
саныгъэхэр ягъэзэкIуэ жы-
ныр къалэну щахуигъэува -
уэ щытащ иригъэкIуэкI 
«муниципальнэ сыхьэтхэм» 
ящыщ зым.

Ар ягъэзащIэкIэрэ, ку -   
рыт еджапIибгъум хуэкIуэ 
гъуэгу хэр зэгъэпэщыжыныр 
хагъэхьащ «Шынагъуэншэ 
икIи фIагъ лъагэ зиIэ авто-
мобиль гъуэгухэр» лъэпкъ 
проектым.

Нартан, Яныкъуей, Гун-

«Фэеплъым и жыг хадэхэр» дунейпсо акцэм 
зэрыхэтынум зыщыхуагъэхьэзыр Къэбэрдей-Балъ-
къэрым. 

1941 - 1945 гъэхэм щыIа Хэку зауэшхуэм хахуэу хэ тахэр, 
къэралыр фашизмэм и бжьым щызыхъумахэр зэра-
щымыгъупщэр, лIыхъужьхэм я фэеплъым пщIэ зэры-
хуащIыр къагъэлъэгъуэн мурадкIэ зэхаша Iуэху щхьэпэщ 
ар икIи Урысей Федерацэм и Президентым пщэ рылъ 
зэращищIам ипкъ иткIэ ирагъэкIуэкI, Мэз хозяйствэмкIэ 
къэрал агентствэмрэ УФ-м ЩIыуэпс хъу гъуэ фIы-
гъуэхэмрэ экологиемкIэ и министерствэмрэ я щIэгъэ-
къуэну.

Акцэм и къызэгъэпэщакIуэр «ТекIуэныгъэм и волон-
тёрхэр» урысейпсо жылагъуэ зэщIэхъееныгъэмрэ ТекIуэ-
ныгъэм и дзэзешэхэм я фэеплъ фондымрэщ.

КъБР-м ЩIыуэпс хъугъуэфIыгъуэхэмрэ экологиемкIэ и 
министерствэм щIыналъэ администрацэхэр щIыгъуу 
яубзыхунущ «Фэеплъым и жыг хадэхэр» лэжьыгъэм 
хыхьэу жыгыщIэхэр щыхасэну мэзхэр, къалэхэм, къуа-
жэхэм абы хухахыну щIыпIэхэр.

Акцэр Налшык къалэм щрагъэжьэнущ - Таманскэ 
 дивизэм и цIэр зезыхьэ уэрамым иIэ «ТекIуэныгъэм и 
паркым» гъатхэпэм и 18-м сыхьэтипщIым щIадзэнурэ 
жыгхэр щыхасэнущ. КъызэгъэпэщакIуэхэм кIейрэ бла-
шэу жыг 300 хуагъэхьэзыращ зэрыхасэнум. Абы хэт хъу-
нущ хуей псори.

2020 гъэм, ТекIуэныгъэ Иныр илъэс 75-рэ щрикъум, 
«Фэеплъым и жыг хадэхэр» Iуэхум ипкъ иткIэ Къэбэр-
дей-Балъкъэрым и мэз фондым щыщ щIы гектар 20-м 
щыхасауэ щытащ жыг 60.048-рэ - республикэм икIыу 
 Хэку зауэшхуэм хэта дэтхэнэми я зырызу.

ДЖАТЭ  Къантемыр.

КIуэкIуэ Казбек цIыхухэм яIуощIэ

ЕджапIэхэм екIуалIэ 
гъуэгухэр зэрагъэпэщыж

дэлэн, Псыкуэд, Дзэлы-
къуэдэс, Дженал, Куба 
 къуажэхэм дэт курыт школ-
хэм я Iэгъуэблагъэхэм щыIэ 
гъуэгухэр зыхуей хуагъэзэ-
нущ. Къапщтэмэ, Гундэлэн 
гъуэгуитI щызэрагъэпэ щы-
жынущ - 1-нэ, 3-нэ, 4-нэ 
курыт еджапIэхэм екIуа лIэ-
хэр.

Гъуэгу щхьэфэр «яды-
жым» и мызакъуэу, шына-
гъуэншагъэр къызэзыгъэ-
пэщ Iэмалхэми гулъытэ 
 хуащIынущ - лъэс зэпры кIы-

пIэхэр ягъэбелджылынущ, 
светофорхэр фIадзэнущ, 
гъуэгу дамыгъэхэр, къэухь-
хэр ягъэувынущ. Светофор 
зыфIэмылъ зэпрыкIы пIэ -
хэм деж хуабжьагъ къо-
зымыгъащтэ лъагапIэхэр 
 гъуэгухэм трагъэжыхьы-
нущ, школакIуэхэр, егъэ-
джа кIуэхэр, адэ-анэхэр шы-
нагъуэншэу зекIуэн папщIэ.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Хэкур зыхъумахэм я
фэеплъыр ягъэлъапIэ

УФ-м и Президентым и полномочнэ 
лIыкIуэу КИФЩI-м щыIэ Чайкэ Юрий 
гъатхэпэм и 12-м иригъэкIуэкIащ Кав-
каз Ищхъэрэ федеральнэ округым хы-
хьэ щIыналъэхэр щIыуэпс къэхъукъа-
щIэ къызэрымыкIуэхэм, мафIэсхэм 
ящыхъумэным хуэгъэзауэ 2021 гъэм 
зэфIагъэкIын хуейхэм щытепсэлъыхьа 
зэIущIэ.

ЗЭХУЭСЫМ хэтащ Урысей Федерацэм 
граждан зыхъумэжыныгъэмкIэ, къызэ-
рымыкIуэ щытыкIэхэмкIэ, къэхъукъащIэ 
шынагъуэхэм я Iэужьхэр гъэкIуэдыжы-
нымкIэ и министрым и къуэдзэ Яцуцен -  
кэ Виктор, округым щыщ щIыналъэхэм я 
Iэтащхьэхэр, КъухьэпIэ-Каспий псыгуэ-
ным хыхьэ псыхэм кIэлъыплъынымкIэ 
Федеральнэ агентствэм и управленэм, 
Ипщэ федеральнэ округым мэз хозяй-
ствэмкIэ и департаментым, ЩIыуэпс, тех-
нологие, атом кIэлъыплъыныгъэмкIэ фе-
деральнэ къулыкъущIапIэм Кавказым 
щиIэ управленэм я унафэщIхэр.

ЗэIущIэм кърихьэлIахэм защыхуи-
гъазэм, Чайкэ Юрий къыхигъэщащ Уры-
сей Федерацэм хыхьэ щIыналъэхэм 
щып сэухэм я шынагъуэншагъэр къызэ-
гъэпэщыныр къэрал властым и къалэн 
нэхъыщхьэхэм ящыщу къызэрынэжыр.

Дызэрыт илъэсым и мазаем Урысей 
Федерацэм ШынагъуэншагъэмкIэ и Со-
ветым иригъэкIуэкIа зэIущIэм щыхэп-
лъауэ щытащ псыежэххэр уэр хъужу абы-
хэм ятIэпс къыщрахьэхкIэ къэхъу щыты -
кIэ къызэрымыкIуэм пэщIэтыным, ма-
фIэсхэр къэмыгъэхъуным хуэгъэзауэ 
ира гъэкIуэкI лэжьыгъэр егъэфIэкIуэным 
хуэунэтIа Iуэхухэм. Абы зыщытепсэлъы-
хьахэм ятеухуа унафэ пыухыкIахэр къащ-
тат, щIыуэпс къэхъукъащIэ къызэ ры мы-
кIуэхэм къашэ хэщIыныгъэхэр гъэ мэ-
щIэнымкIэ щыIэ хэкIыпIэхэр щыубзы-
хуауэ. Президентым и полномочнэ 
лIы кIуэм зэхиша иджырей зэхуэсыр 
зыхуэгъэзар блэкIа илъэсым а унэтIыны-
гъэм щызэфIагъэкIахэм хэплъэжы нырщ, 
дызэрыт илъэсым нэхъ зэгугъупхъэхэр 
убзыхунырщ.

«Къыхэгъэщыпхъэщ округым хыхьэ 
щIыналъэхэм ящыщ зыбжанэм я мэзхэм 
мафIэсу къыщыхъум 2020 гъэм зэры-
хэхъуар. 2019 гъэм елъытауэ ар процент 
27-кIэ нэхъыбэщ - мафIэс 37-рэ ятхащ, 
абыхэм гектар 500 хуэдиз яубыдащ. Мэз-
хэм мафIэс къыщамыгъэхъун яхузэ фIэ-
кIащ Осетие Ищхъэрэ - Алание Республи-
кэм, Шэшэн Республикэм, Ставрополь 
крайм. Я мэзхэм мафIэс нэхъыбэ къы-
щыхъуащ Дагъыстэн Республикэмрэ 
Къэрэшей-Шэрджэс Республикэмрэ.

Абы къыдэкIуэу, Кавказ Ищхъэрэ фе-
деральнэ щIыналъэм дежкIэ нэхъ мы-
хьэнэшхуэ зиIэ къалэнхэм ящыщу къо-
нэж ятIэпсхэм защыхъумэнри. Псы ежэх-
хэр уэр хъужын щIадзэ мазаем, ауэ ахэр 
нэпкъым къыщхьэдэуэхыу щыхуежьэр 
накъыгъэ - мэкъуауэгъуэ мазэхэрщ, уэ-
сыр ткIужми, уэлбанэшхуэхэр къэхъуми 
къадэкIуэу. Псыхэр къыщиукIэ, абыхэм 
щIыгулъым щыщ къыщыздрахьэжьэкIэ, 
хэщIыныгъэшхуэ къыщихь щыIэщ.

Къапщтэмэ, Урысей Федеарцэм и Пре-
зидентым и Администрацэм нобэм къэс 
и нэIэ тетщ 2016 гъэм и мэкъуауэгъуэм 
Шэшэн Республикэм къыщыхъуа щIы-
уэпс гузэвэгъуэм, 2017 гъэм и накъыгъэм 
Ставрополь щIыналъэм псыдзэ къы-
зэрыщIэуам, 2017 гъэм и шыщхьэуIум 
Къэбэрдей-Балъкъэрым ятIэпс уэр къы-
зэрыщехам къадэкIуахэр гъэзэкIуэжы-
ным ехьэлIа Iуэхухэр.

КъызэрымыкIуэ щытыкIэхэм защы-
хъумэным, абыхэм къапкрыкI шынагъуэ-
хэр гъэмэщIэным хуэгъэзауэ ирагъэ-
кIуэкI Iуэхухэм я фIыгъэкIэ иужьрей 
илъэс хэм яхузэфIэкIащ псыдзэхэм я зэ-
ранкIэ цIыху псэдзыгъэ къамыгъэхъуну 
икIи мылъкукIи хэщIыныгъэшхуэ дыдэхэр 
ямыгъуэтыну», - къыхигъэщащ Чайкэ 
Юрий.

ЗэIущIэм къызэрыщыхэгъэбеджылы-
кIамкIэ, псыдзэр и лъагъуэмкIэ хуиту 
 къехыу абы гузэвэгъуэ къимыхьыным 
зэран хуэхъухэм ящыщщ гидротехникэ 
ухуэныгъэ бжыгъэншэхэр псы кIуапIэм 

зэрытетыр, абыхэм ящыщ куэдыр жьы 
дыдэ хъуарэ къэуэнкIэ шынагъуэу.

Къэбгъэлъагъуэмэ, округым и щIына-
лъэм зыми имей гидротехникэ ухуэны-
гъэу 1227-рэ щыIэщ, абыхэм я процент 
97-р (ухуэныгъэ 1188-р) Ставрополь щIы-
налъэм хеубыдэ. А ухуэныгъэхэм къэхъу-
къащIэ къызэрымыкIуэ къыщыхъумэ, 
цIыху хэкIуэдэнкIэ е фэбжь хахынкIэ зы-
хуэIуа щыIэкъым, дыкъэзыухъуреихь ду-
нейм а Iуэхур зэрегуэуэнумрэ мылъкукIэ 
хэщIыныгъэ къызэрихьынумрэ я гугъу 
умыщIми.

«ЦIыхухэм я шынагъуэншагъэр къызэ-
гъэпэщынымкIэ щыIэ Iэмалхэм ящыщщ 
дуней щытыкIэм кIэлъыплъхэм щIы уэ-
псым узыгъэгузэвэнкIэ хъуну зэхъуэ кIы-
ныгъэхэр къыщыхъуным махуэ хэхам 
зэрыпэплъэр жаIа нэужь, жылагъуэм 
абы теухуа хъыбар и чэзум егъэщIэныр. 
Ди жагъуэ зэрыхъунщи, ди округым хы-
хьэ щIыналъэ псоми абы хуэунэтIа лэ-
жьыгъэхэр къызыхуэтыншэу къыщызэ-
гъэпэщауэ щыткъым. МЧС-м и щIыналъэ 
къудамэхэм ирагъэкIуэкIа къэпщытэны-
гъэхэм къызэрагъэлъэгъуамкIэ, цIыху-
хэм хъыбар яIэрыгъэхьэныр «нэсу хуэ-
хьэзыркъым» мардэрщ зыхуэкIуэр. А 
щытыкIэр я нэIэ щIагъэувапхъэщ влас-
тым и органу а лэжьыгъэр зи пщэ дэлъ 
псоми», - и Iуэху еплъыкIэр къигъэлъэ-
гъуащ полномочнэ лIыкIуэм.

Абы зэрыжиIамкIэ, щIыуэпс къэхъукъа-
щIэ къызэрымыкIуэхэр нэхъ мащIэ 
 хъуным ущыгугъыу ущыс хъунукъым икIи 
сыт и лъэныкъуэкIи апхуэдэ зэхъуэкIы-
ныгъэхэм хуэхьэзыру щытын папщIэ 
зыхуэфащэ Iуэхухэр зэфIэгъэкIын хуейщ, 
гузэвэгъуэм зыщыхъумэным хуэгъэзауэ, 
къэхъукъащIэ шынагъуэхэм я Iэужьхэр 
гъэкIуэдыжынми къарурэ мылъкукIи 
 упэ щIэтыфын хуэдэу. Кавказ Ищхъэрэ 
федеральнэ округым щыщ щIыналъэ 
псоми къыщызэгъэпэщын хуейщ къэхъу-
къащIэ къызэрымыкIуэхэм сыт и лъэны-
къуэкIи хуэхьэзыру щытыныр, абыхэм 
 къадэкIуэ щытыкIэр сыт хуэдэу мыгугъу-
ми, ар къызэранэкIыфын хуэдэу. Iэмал 
псори абы хузэщIэгъэуIуауэ щытыпхъэщ.

Кавказ Ищхъэрэ федеральнэ округым 
хыхьэ щIыналъэхэм щыпсэухэр щIыуэпс 
къэхъукъащIэ шынагъуэхэм щыхъумэ-
ным хуэунэтIауэ 2020 гъэм ирагъэкIуэкIа 
лэжьыгъэхэм я гугъу ищIу, абы теухуауэ 
2021 гъэм къапэщыт къалэнхэр зэпкъри-
хыу зэIущIэм къыщыпсэлъащ Урысей 
Федерацэм граждан зыхъумэжыны-
гъэмкIэ, къызэрымыкIуэ щытыкIэхэмкIэ, 
 къэхъукъащIэ шынагъуэхэм я Iэужьхэр 
гъэ кIуэдыжынымкIэ и министрым и 
 къуэдзэ Яцуценкэ Виктор.

Зытепсэлъыхь Iуэхум и лъэныкъуэкIэ 
щIыпIэхэм щыIэ щытыкIэхэм я гугъу 
ящIащ щIыналъэхэм я Iэтащхьэхэмрэ 
къэ рал властым и федеральнэ органхэм 
я къудамэхэм я унафэщIхэмрэ.

«Псом я дежкIи нэрылъагъущ Кавказ 
Ищхъэрэ федеральнэ округым щыщ 
щIыналъэхэм лэжьыгъэшхуэ къазэры-
пэщылъыр. Абы къыхэкIыу а щIыпIэхэм 
я Iэтащхьэхэм лэжьыгъэшхуэ ирагъэ-
кIуэ кIын хуейщ, я цIыхухэр щIыуэпс къэ-
хъукъащIэ шынагъуэхэм щахъумэным 
хуэгъэза къалэнхэм ехъулIэн щхьэкIэ, 
МафIэсым пэщIэтыным теухуа хабзэм 
к ъигъэувхэм ткIийуэ тетыным кIэ лъып-
лъып хъэщ, къызэрымыкIуэ щытыкIэ 
къыкъуэкI хъужыкъуэмэ, абы и лъэ ужь-
хэр гъэзэкIуэжыным трагъэкIуэдэну 
мылъкури гъэтIылъауэ яIэн хуейщ, къи-
мыдэкIэ, щIыпIэ унафэр зезыгъакIуэ 
 органхэм ягъэзэщIапхъэщ цIыхухэм 
хъыбар егъэ щIэным хуэгъэпса Iэмэ-
псымэхэр зэблэу къэмыхъуу лэжьэным 
теухуа Iуэхухэр, гидротехникэ ухуэны-
гъэхэри тэмэму зэтегъэпсыхьыным ар зи 
къалэн IуэхущIа пIэхэм я нэIэ трагъэтып-
хъэщ», - жиIащ Чайкэ Юрий зэIущIэр 
щызэхуищIыжым.

ЗэIущIэм зыщытепсэлъыхьахэм япкъ 
иткIэ пщэрылъ хэхахэр хуащIащ Iэна-
тIэхэм икIи ахэр зэрагъэзащIэм ткIийуэ 
кIэлъыплъынущ.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэр хэтащ къэхъукъащIэ
къызэрымыкIуэхэм защыхъумэным теухуауэ

Чайкэ Юрий иригъэкIуэкIа зэIущIэм

«Якутия» авиакомпанием нэхъыбэ 
ищIащ Налшыкрэ Москварэ яку дэту 
лажьэ кхъухьлъатэхэр. 

ЗЫ ТХЬЭМАХУЭМ къриубыдэу рейсиплI 
ящIынущ дяпэкIэ: блыщхьэм, махуэкум, 
мэремым, тхьэмахуэ махуэм Боинг 737-
700, Боинг 737-800 кхъухьлъатэхэр лэжьэ-
нущ а гъуэгуанэм тету.

Рейс бжыгъэр нэхъыбэ зэращIам и фIы-

гъэкIэ ди цIыхухэр щыхуейм деж къала-
щхьэм тыншу лъэтэфынущ икIи къэ кIуэ-
жыфынущ, билетхэри зэпэубыдауэ щыты-
нукъым.

Налшыкрэ Москварэ яку дэлъ хьэуа 
 гъуэгуанэм нэхъапэм ягъэува мардэм тету 
апхуэдэу щылэжьэнущ «Победа», «Аэроф-
лот» авиакомпаниехэри.

КъБР-м и Iэтащхьэмрэ
Правительствэмрэ я пресс-IуэхущIапIэ.

ЛIы иримыкъу
Роман. Ещанэ  Iыхьэ

ЧЭРИМ  Марианнэ

(КIэухыр. ПэщIэдзэр
 2020 гъэм и №№125 - 130-хэм, 2021 

гъэм и №№2 - 4, 6, 8, 11, 12, 17, 20, 22, 
25-хэм итщ).

Ику иту мазэм зэ щэр здахьынум 
 теухуауэ зодауэ си гуащэ-тхьэмадэр. 
Мамэ: «Дэзэгъынукъым, хьэм едгъэш-
хынщ», - жи. Папэ: «Дагъэ ткIуэпс зи 
унэ щIэмылъ цIыху зэрыщыIэм сыт 
хэпщIыкIрэ, сабийхэм я дзажэна-
лъэхэр къыхэплъу? Гъэвэжи дагъэм 
дэщIыгъуу зехьэ. Здэпхьын мащIэ?» 
«ПIахыркъым! Иджыпсту къалэм и 
кIыхьагъкIэ ирикIуи, зы лы тыкуэн 
ухуэзэнукъым, щэ щIэлъу», - жеIэ 
 мамэ аргуэру. «Ярэби, сыту я насып 
лы зымышххэм. Илуи щIы, и щэуи щIы, 
и фэуи щIы! КъыкIуэцIытхыр хыфIэ д-
дзэжын щхьэкIэ апхуэдиз псэущхьэ 
зэрыдукIым и гуэныхьым дигъэкIуэну 
дэ унагъуэр? Зэрыщыту щэкIэ умып-
щIэфIми, бжэмышх зырызу дагъэм 
дэщIыбгъуурэ зехьэ», - папэ щы шхы-
дэкIэ си гъын къокIуэ занщIэу. Ар зи 
цIыхуфIагъым и жагъуэ хъуну гуэр 
щхьэ дунейм щызекIуэххэрэ жыуе-
гъэIэ. «Щэ гъэвэжа литр, литритI 
апхуэдэу сощI, ауэ щэ пэгуныр дэнэ 
здэсхьынур? КъысщыукIытэу сIызых-
хэм хыфIадзэжу гурыщхъуэ сощI, тхьэ 
дыдэ, сымыщхьэх икIи сыщымысхь», - 
жеIэ мами. ЗэрыжиIэр еIусэ зэпытурэ, 
и гум зэремыуэм шэч къытрихьэнкIэ 
гузавэм ещхьу, и Iэм, и плIэм, и щы-
гъыным епэщэщурэ. 

Зыгуэр нэгъуэщIу щымыхъунум деж, 
си тхьэмадэр сфIэпсэкIуэд Iей мэхъу. 
Уигу хигъэщI нэхърэ, зыхуей псори 
 зыщигъэгъупщэныр нэхъ тыншынущ 
абы и дежкIэ, езым уемыдаIуэ щхьэкIи 
зыкъуигъэщIэххэнукъым. Ауэ гуэныхьу 
къыфIэщI гуэрым Iэмал щыхуимы-
гъуэтым деж, дыгъэм и зы бзий 
 игъэункIыфIын хуей хъумэ къызэ ры-
техьэлъэнум ещхьу, тхьэмыщкIафэ 
дыдэ къытоуэ. Мамэ ар апхуэдэу 
 хъуауэ гу зэрылъитэу, и псэр хэкIын 
хьэзыру къызэфIонэ, зрешэкIри: 
 «Хъунщ, си дыщэ кIанэ, зыгуэр къэд-
гупсысынщ», - жиIэурэ къыхуэгуфIэ-
жыху къеуфэрэзыхь. Дыщэ кIанэр 
зэрызэхихыу, си тхьэмадэми, псэщIэ 
къыIукIа нэхъей, мамэ къепхъуатэри 
егъэкIэрахъуэ. Дауи, сэ ар зэрыслъа-
гъур ящIэркъым. 

ТIэкIурэ зэбгъэдэсу тIуми зым ад-
рейм и жагъуэ зэримыщIар гурыIуэ-
гъуэ хъуа нэужь, тхьэмадэм жеIэ: «Уэ 
щэр уогъэвэж. Сэ бэзэрым сокIуэри, 
шатэ зракIэ пэгун цIыкIухэм хуэдэ 
къыпхузощэху. Мо тхьэрыкъуэ пщэ-
хуитIри къоплъу щумыгъэс. «Шху» 
жаIэу тратхэу къаублауэ жаIэ. «Щэ» 
жыпIэу тептхэ щIэмыхъунур сыт. Нэ-
хъыщIитIым яжеIи, уэсу къыпхура-
гъэсынщ, компьютерым къыбгъэду-
мыгъэкI закъуэ».

- Зыри къыумыщэху зэкIэ, схухы фIэ-
мыдзэу зэхуэсхьэсауэ щIыунэм илъщ 
пэгун цIыкIу Iэджэ, зэмыщхьыркъаб-
зэми хъунущ ахэр, пэжкъэ? Махуэ 
 къэси зыгуэр нэщI мэхъу. Гъэвэжа 
хьэзырмэ, хэти къищтэнущ ар. Лыр зы-
тетлъхьэм деж дыдэ, уплъэмэ плъа-
гъуу тедгъэувэнщи аращ. Iеищэу уз-
гъэбэмпIа? - къыщIидзэжауэ зрешэкI. 
Адрейми къызэрытелъэщIыхь и Iэр 
къыIэщIехри и нэм, и Iупэм хуихьурэ, 
мыхъур IэфI гуп къыхутрегъауэ. 

Иджы а псори си фо цIыкIум жес-
Iэжынурэ, сэри зыгуэркIэ сахэпщэ-
фIыхьынущ. Пэж дыдэу, щэр куэдыщэ 
мэхъу. Зыщэхур закъуэтIакъуэххэщ. 
ПщIэншэу хуэпшиймэ, зыгуэр епта и 
цIэу, щэри уи натIэ ибгъэкIын щхьэкIэ 
яхуэбдзу къащохъу. Ауэ сэ зыщIыпIэ 
сыкъыщеджауэ щытащ щэм сабын 
къыхэпщIыкI хъууэ. Мис абы зезгъэсэ-
нурэ ди Дыщэ КIанэ згъэгуфIэнущ. Ар 
гуфIэмэ, мами гуфIэнущ. Мамэ 
 гуфIэмэ, си фо цIыкIури гуфIэнурэ 
сэри сигъэгуфIэнущ. Сабыным ещхь 
схуэщIу зезгъэсэфмэ, пIахын дэнэ 
къэна, къыплъамыгъэсыжу хъунущ 
ар. Зы щэ килограммым сабын дап -
щэу пIэрэ къыхэкIынур? Удз гъэгъуа 
сытым дежи ди куэдщ. Ахэр хэп кIу-
тэурэ, мэкIи фэкIи зэмыщхьу пщIы 
 хъунущ. 

 
Мазае, 17. Къэлэрдэгу

ЦIыхур лъагъуныгъэм къызэрыхуи-
гъэщIар псалъэ дыгъэлкъым икIи 
 хуэгъэфэщэныгъэкъым. Ар шэч зы-
хэмылъ пэж дыдэщ, нэхъ псынщIэу 
къыбгурыIуэху нэхъ тыншу упсэууэ. Нэ-
гъуэщI зыри щищIэркъым цIыхум мы 
гъащIэм, фIыуэ илъагъуну фIэфIхэм 
яхуэгъэза и гумащIагъыр иригъэ-
фIакIуэ фIэкIа. Псэ зыIут е зыIумытыж 
гуэр фIыуэ зэрытлъагъум и закъуэщ 
дэ Езым деж кIуэ гъуэгум лъакъуэ, ва-
къэ, шы, гу щытхуэхъур. Лъагъуныгъэ 
пщэрылъхэр епхьэкIыну апхуэдизу 
щIэхьэлъэри арагъэнщ. 

Гуэгъу пхуэхъун цIыху псэ къабзэ 
ухуэзэн насыпыр езы гъащIэр мы-
хьэнэншэу зэрыблэмыкIым и нэ щэ-
нэщ. Тхъэгъуэщ фIыуэ плъагъум укъы-
зэрилъагъужыр. Зэзэмызэ гунэс пщы-
мыхъу гуэрхэр зэрызыхэпщIэми езы 
гухэлъым къыпхуищIэм зы налъи хи-
гъэщIыркъым. Уафэм бахъэу зиIэту 
уэшхыу къешхыж псым ещхьщ лъа-
гъуныгъэр - сыт щыгъуи ифI къокI, сыт 
щыгъуи псэхэлъхьэжщ. 

Хьэсэнрэ Щыхьымрэ мэжджытым 
макIуэри гъуэгу тетщ. Мазэ бжыгъэкIэ 
нэхъыщIэ Щыхьым сэмэгурабгъур 
иIыгъщ. 

- Нобэ Емызэгъхэ я къуэракъэ зи чэ-
зур? - щIоупщIэ Хьэсэн къыфIыдри-
хьей гуэр зэрыщыIэр къапщIэу. - Хуаб-

жьу мауэ а щIалэм и шхыдэкIэр. 
Диным къыхузоджэри сызахуэщ жы-
пIэурэ, унагъуэкъутэу укъыщIэкIынкIи 
хъунущ бетэмалу. 

- Мэжджыт дыщIэвгъэхьэ жаIэу лIэ-
рыIуахыу щIэныкъуэкъуар адэ-анэм 
уапэувми, уи быныр хыфIэбдзэми 
 хъунущ щыжаIэн щхьэкIэт, - Щыхьыми 
къыдожьу и гъунэгъум.

- Сабий ахъшэр изыфыжхэм нэхърэ 
нэхъ Iей щымыIэ ди гугъати, мы «абу» 
гупыр къызэрырагъэшрэ си жьэм 
 сыкъокъу, - къыпещэ Хьэсэн. - Гъуэ-
гужьхэ я малъхъэм къапиубыдар зэ-
хэп хакъэ? НысащIэм IэщIагъэ хъар-
зынэ иIэрэ пэт, игъэлэжьэн идэркъым. 
Езыр зы IэнатIэ Iузагъэркъым, ягу зы-
щегъэкIри къыIуаху. И анэм: «Си пен-
сыр фошх», - жеIэри я зэхуакум дэтщ. 
«Сэ сыщIэсу телефоным уемыIусэ, 
 интернетым уимыхьэ, пщIантIэм удэ-
мыкI», - къыжреIэ мо лIы бэлыхьым. 
Хъунщ, ар зыгуэру зыгурызогъаIуэ: 
 гулъытэ хуейщ, пщIэ зыхурегъэщI, 
 тегужьеикIащ. Зэрыдэсым хуэдэурэ, 
цIыхубз хьэпшып гуэрхэр ещэ, жи, ны-
сащIэм, сабийхэр имыгъэмэжэлIэн 
щхьэкIи, а мылIэIус тIэкIур Iех, сом 
къыIэщIимынэу. Къэсшэнущ жеIэ, жи. 
Илъэс тIощIрэ тхурэ хъуакъым иджы 
абы тIуанэ зытрищIэну зыхуимура-
дым. Езыр тIы нэфым ещхьу, и щхьэр 
щIэкъуауэ къегъэкIухь, сэлам къудей 
гуапэу зэрах ищIэркъым. СфIэгуэныхь 
хъуащ хъыджэбзыр. ЦIыхухъум хъу-
мыхъуми лъэныкъуэ гуэрым зыхегъэ-
загъэри, жылэм емыщхьми, езым хуэ-
дэу бабыщыщхьэ къызыфIэкIахэм 
ядо тынш. ЦIыхубзыр лIыр зыпэщIэтми 
пэщIэтщ, а къызыщхьэщыжми и щхьэ 
къригъэIэтыркъым. Къызоуэ, схуэ шэ-
чыжынукъым жиIэри къафIэкIуэжар 
иджы и анэм иреудэкI: «Зэ уезгъэшэну 
си къалэнти, уезгъэшащ, уи щхьэ Iуэху 
зехуэ». Сабийхэм «папэ деж» жаIэри 
залIэж. Дэлъхум, гурыIуэгъуэкъэ, ны-
сэм и телъхьэщи, шыпхъур къызэры-
дигъэтIысыкIын Iуэху зэрехуэ. Къуэ 
уиIэу абыхэм утепсэлъыхьыныр щIа-
гъуэкъым, итIани дытхьэусыхэн нэхъ 
Iэмал димыIэу дыкъагъэнащ. 

- УзахуэкIэ тхьэ соIуэ! - арэзыщ Щы-
хьыми. - ТхьэусыхапIи къуатрэ? Лажьэ 
зимыIэр даш, пхэнж гупыр езыхэм 
ягъэбагъуэ. Хъыджэбзхэр зышэн 
 къуажэм къыданэжакъым жаIэу къы-
зэхэнащ цIыху цIыкIур. Зауэ емы кIуэ-
кIыу апхуэдиз зеиншэ уи хъуреягъкIэ 
щыплъагъуныр гуузкъэ? 

- Нэмэз умыщI, хьэж умыкIуэ, нэщI 
уимыс къыщыбжамыIэкIэ, динри зы-
Iэрыхьапхъэм Iэрыхьэнщ, псо дыдэри 
ямыгъэлъагъуэмэ ягъэ кIынтэкъым. 
Сымуслъымэнщи фыкъысщытхъу жы-
пIэу ущIыдэтынур сыт? Жылэр ди бы-
ныр ягъэсэну пIэрэ жаIэри къащогугъ, 
езыхэр я нэщхъыр я бжьакъуэу дэтщ, 
хэт зэщыдгъэхьэу депыджын жаIэри, - 
пещэ Хьэсэн. - Адыгэр лIэщIыгъуэ 
бжы гъэ хъуауэ муслъымэнщ. Iуэхуш-
хуэ хъуащ, уэ дыгъуасэ нэмэз щIыкIэ 
зэбгъэщIамэ. «Диным интернеткIэ 
 ды хуеджащ, модэ Мэчэ-Мадинэм 
щыщ щIэныгъэлI гуэр ди Iустазщ, 
«сертификат» къыдатыжащ, ды хъуащ, 
дыщIащ». ХьэрыпыбзэкIэ зэхэфыт-
хъауэ тхылъымпIэ кIапэ гуэр зэрыбкIэ 
къыхуащып, я цIэ-унэцIэр хуратхэри 
къращэж. Е къепсалъэр ямылъагъу, е 
и цIэ къудейр ямыщIэ. ЯмыцIыхуххэ 
гуэрым къивхэм йодаIуэри, я бзэгур 
къилэлу къаджэдыхь, я ней зыщы хуам 
дагъуэ хуащIрэ я пыхъуэпышэхэр 
 ираушту. «Суннэ» псалъэм къикIыр 
къызгурымыIуэ щIыкIэ, сыщыщтэу са-
щIащ, пэжым ухуеймэ. 

Хьэсэн и макъыр зэрыдришеиIуам 
кIэлъыIэбэжрэ пэт, жиIэр Щыхьым 
къы зэрыщыхъум щеплъым, абы ды-
хьэшхын хьэзыру зэрызиубыдым гу 
лъитащ. Щыхьыми, Хьэсэн зэрызэ-
пиудам ириукIытэжу, итIанэми зэриа-
къылэгъур къригъэщIэныр фIэфIу, 
жеIэ: 

- УIуэхуншэмэ, куэдрэ? Иджы зи жып 
телефон изылъхьэ псори мо интернет 
жыхуаIэм искъэ-тIэ, дэри дахэту? Зи 
акъыл зэтемыхуэхэр зэрызэдауэм 
 сахоплъэ зэзэмызи, уагъащтэм укъы-
щынэркъым. Зымахуэ а зи гугъу пщIы 
гупым я зым и сэшхуэр игъэдалъэурэ 
зыгуэр къигъэгубжьри, хъуэр зыхури-
гъэусащ: 

Иджырей муслъымэнхэм я суннэ - 
Ди щхьэр къэдгъэпцIэжыху доунэ. 
- «Суннэ» жыпIати аращ ар сигу 

къыщIэкIыжар. 
- Дахэу бел е шэмэдж яIэщIэлъхьауэ, 

губгъуэм ихуэн хуейуэ аращ зэрыгупу, 
- Хьэсэн, Щыхьым и гушыIэр диIыгъ 
зищIу, пыдыхьэшхыкIри, иджыри 
бжьыбжь уIэгъэ зэриIэр наIуэу, псэ-
лъэн щIидзэжащ. - Лажьи уи быныр 
пIыж жызыIэ зы хьэдис сыту къа-
хэмыхуэрэ абыхэм къадз-надзу зэIэ-
пах къомым. Телефоныншэу хьэрфитI 
зэпащIэфынукъым а зызыгъэахъыр-
зэманхэм. Зым деж кърахыр адрейм 
деж ягъэIэпхъуэурэ еджэкIэ зрамы-
гъэщIамэ сщIэркъым. Е адыгэбзэ-
къым, е урысыбзэкъым. Щхьэ мызэш-
рэ, аращ згъэщIагъуэр. Нобэ хуэдэу 
IэщIагъэрэ щIэныгъэрэ тыншу къы-
щыпIэрыхьэ зэман слъэгъуауэ къыс-
хуэщIэжыркъым. Нэхъыжьым къы-
зэришэрэ нэмэз Iуэху зэрехуэри, аращ 
уи тхьэкIумэр щIэзудэгур. Къахэз-
гъэхьэн сошынэ, пэжым ухуеймэ. Зы 
джабэкIи согуфIэ. Унагъуэ щыхъуакIэ, 
хъарзынэщ, къыщытехуэкIэ ирещI. 
ХищIыкIмэ, нэхъ къэсщтэнущ, делэ 
гуэрым къигъапцIэ нэхърэ. ЦIыхуфI 
ухъун зэрыхуейр зыщIыпIэ къипхын 
 хуейкъэ? Иреджэ КъурIэнми, Инджыл-
ми, Тэурэтми. Адрей джабэмкIэ со-
гузавэ. НэхъыщIитIми абы зыпамы-
щIыжу хъунукъым! ФIыуэ зэвгъэщIэху 
зэкIэ унэм щыфщI яжызоIэ, фыщоуэ е 
зыгуэрщ. ЖаIэм едаIуэ жыпIэу къы-
дэбутIыпщыкI хъужу щытамэ, дыт-

хьэусыхэрэт? Уи щхьэр згъэуза хъунщ. 
ЩIалэр дэзэшыхьакъэ, лIо ищIэхэр? 

- Жэщибл-махуиблкIэ тхьэлъэIу 
сщIы жынт, нэмэз сщIынущ жиIамэ. 
Бэч и псынщIэгъуэм икIащ, ущIэгу зэ-
вэжын щыIэкъым. Мис, унагъуи  хъуащ, 
зым къыгурымыIуэр адрейм къы-
гурыIуэнщ. Ди щхьэгъэтыншыр зыхэ-
загъэращ къытхуэмыщIэр. 

- ЛэжьапIэм къащтэжын Iуэху зэра-
хуэркъэ? 

- Алыхьым жимыIэкIэ! - кърекIут 
Щыхьым зэгупсыс дыдэр. - АкъылкIэ 
дымыгъуэтар бэлыхьым къытхуи-
щIащ. Зэи хамыгъэхьэжащэрэт а сы-
хьэтмыгъуэ гупым! Къыжьэдэмыхуам 
сщIэркъым. Хьэрун и хадэр сэ зесхьэ-
нущ жиIат зымахуи, си Iупэр зэте-
хьэжыркъым абы лъандэрэ. Ди ади, 
ди адэшхуи аращ зыхэпсэукIар игъа-
щIэм. МыIэрысэ, кхъужь - нэгъуэщI 
Iуэху зетхуакъым зэи, ахъшэнши ды-
хъуакъым. 

- Шы згъэхъуну сызэрехъуапсэр 
пщIа рэт! - занщIэу къыIэщепхъуэт 
Хьэсэн Щыхьым трилъхьа уэрэ дып-
къыр. - МыIэрысэ, кхъужь зэры жы пIа-
ращ ар щIыжысIэр. ЯгъэкIуэ дын ипэ-
кIэ ди адэшхуэм шы минрэ бгъущIрэ 
бгъурэ иIауэ сыщрихьэлIащ тхылъыжь 
гуэрым. Лъым хэтыр пхухэ дзынукъым, 
сыти жыIэ. ЩIым тепщIыхьращ 
укъэзымыгъэпцIэжынур. 

- Сыт-тIэ укъэзыгъэувыIэр? Дэ зыд-
гъэнэхъыжь щхьэкIэ, зы илъэсищэ 
ипэкIэ иджыри бжэ къуагъым дыкъы-
къуамыгъэплъынкIи хъунт. ГъащIи 
 нэхъ яIэтэкъэ абы щыгъуэ.

- Аратэм нэхъыфIри. Пшхыныр къы-
зэрыблэжьым нэмыщI, уи гур иIэту 
 зыгуэр Iуэхум хэтын хуейщ. Пщэдей 
лэжьыгъэм сыкъыпэрокI, псалъэм па-
пщIэ. Сыт дэ дыкъэзылъагъухэм жа-
Iэжыну къахуэдгъанэр? Ди ныбэр къе-
тхьэкIыу унэ-унэкIэ дызэрыдэтара, 
 къулыкъущIэхэм яхужытIэн дгъуэтмэ, 
дыгуфIэрэ, псы щIыIэ къыдэIусэмэ, 
дыкъаскIэу? Сэ сызэрегупсысри! 
Иджы уэ мыIэрысэ фIэкIа умышхыу, 
сэри лы фIэкIа сымышхыу дыпсэур-
къым, пэжкъэ? Зыр адрейм хуэмы-
ныкъуэнкIэ Iэмал имыIэу дыкъигъэ-
щIащ, аращ зэсхулIэр. IэщIагъэм 
 къы хуигъэщIа щыIэщ, щIэныгъэм 
къы хуигъэщIа щыIэщ, лэжьыгъэм 
къы хуигъэщIа щыIэщ. Аращи, пхъэн-
кIакIуэр е щIакхъуэгъажьэр уэ нэхърэ 
нэхъ лъахъшэу къыщIэплъытэн щыIэ-
къым. Ар зыуэ. ЕтIуанэрауэ, а щыри - 
лэжьыгъэри, IэщIагъэри, щIэныгъэри 
- зэуIуу уи гъащIэм хэмытмэ, уцIыху 
ныкъуэу аращ. МащIэ-куэдми щыри 
здумыхьмэ, е лы лей къыбощтэри уз 
къыппкърохьэ, е укъызыфIощIыж, 
щхьэхынэ, бзаджэ уохъу. ГъащIэм и 
IэфIыр щIокI щым языр чэм зэрыхъуу. 

- Пэжыр арамэ, - фIэфIу гъунэгъум 
жиIэм йодаIуэ Щыхьым. Езыр жыгхэм 
елэжь щхьэкIэ, тхылъкIэ зэрыерыщыр 
игу къокIыж. Дахэзилэ къарукIэ лэ-
жьэн зэрыфIэмыфIым зэIигъэхьауэ 
йогупсыс. Хьэсэни а къомыр щIыжиIэр 
гурыIуэгъуэщ. Марат хадэ ищIэн му-
рад зэриIэм зэрыщыгуфIыкIыр къри-
гъащIэу аращ. Гъунэгъум къигъэгуш-
хуа Щыхьым езым и гум илъри жеIэ: 

- Ардыдэращ дыдейми къыщы щIар. 
И хьэлыр и щIэныгъэм, е и цIыхугъэр - 
и хьэлым лъэщIыхьэу щытамэ, арат 
лIы ирикъуа жыхуаIэр. Щысабийм 
умыгъэлэжьам цIыхугъэ зыхебгъэлъ-
хьэну гугъущ. ЩIыIэм уимысмэ, умы-
мэжалIэмэ, узыхуейр къыпIэрыхьэ зэ-
пытмэ, щхьэхуэфI умыхъункIэ Iэмал 
иIэкъым. Хьэлыр къащти, иджы нэ-
хъыжь зыбгъэдамыгъэсыж щхьэкIэ, 
захуэмрэ къуаншэмрэ хуиту ятеп сэ-
лъыхьу зыгуэр щIэсын хуейщ унэм. 
ЩIыкIафIэ ухъуфынкIи хъунщ тхылъ 
уеджэурэ, ауэ цIыхугъэ пхэмылъмэ, 
гунэфу укъэнэнущ. 

- Дыщэ хэс нэхърэ - жьы зыбгъэдэс 
жаIэ игъащIэми, - Хьэсэн фIэгъэщIэ-
гъуэну йодаIуэ Щыхьым жиIэхэм. Зы-
мащIэрэ щыма нэужь, къыдыщIегъу: 

- ЩIалэ Iейкъым Марат. Гъусэ мыхъу-
мыщIэмрэ ахъшэ леймрэ зэтрахуауэ 
аращ. IэщIагъэ узыншэрэ ныбжьэ-
гъуфIрэ игъуэтмэ, къыумыцIыхужу зи-
хъуэжынущ абы. И акъыл зытехуэн 
щхьэгъусэ къыпэщIэхуэми, нэхъы-
фIыжщ. И анэм сыт и хъыбар? Къэ-
кIуэжын Iуэху зэрихуэркъэ?

- Дэнэ кIуэн, и ахъшэр иухмэ? 
- Зэзэгъи зэмызэгъи щыIэщ а Мэзкуу 

жыхуэпIэр. 
- Арам. 
Ауэрэ мэжджыт пщIантIэм дыхьа-

хэщ зэгъунэгъуитIри, щIалэхэр къаб-
гъэдыхьэурэ сэлам кърах. Мэрем 
 хъутIбэм щIидзэным иджыри дакъи-
къэ зыбжанэ иIэжщ. 

- Iимам хьэщIэ къашащ, - зэхэзожэ 
щIалэхэр. Къуажэ мэжджыт цIыкIум 
хамэ къызэрыщIыхьэу, занщIэу нэм 
зыкъыщIедзэ. Гъуэгу тетыху зи гугъу 
ящIа Емызэгъхэ я къуэм езым нэхърэ 
илъэс зыбжанэкIэ нэхъыжьын лIы 
 лъагъугъуафIэ къыбгъэдэтщ. ХъутI-
бэм къеджэнури арагъэнщ. 

Щыхьымрэ Хьэсэнрэ я мэжджыт 
сэламыр щаух дыдэм ирихьэлIэу, 
азэныр къаджэри, Iимам-хьэщIэр теу-
вапIэм дэкIуеящ. Адыгэ джанэ зэпры-
дзым и щIыIу кIагуэ Iэгъуапэншэ къы-
телъщ, езыр мыгъур-мыпшэру зэ Iэ-
щIэлъщ. И жьакIэ дыжьыныфэм 
кIыхьагъкIи кIэщIагъкIи дэбгъуэнIа-
къым - йокIу. Зэрымуслъымэныр и 
 теплъэм къытещ пэтми, мымуслъы-
мэнхэм къахэзыгъэщу дэплъагъур и 
пыIэ хъурейм и закъуэщ. И зыIы-
гъыкIэр нэхъ муслъымэныфэщ, и теп-
лъэм нэхърэ. ЗэпIэзэрытщ, Iэдэбщ, 
макъ щабэщ: 

- Алыхьу лъагэрэ лъапIэращ фIы-
щIэри щытхъури зейр. Аращ къытхуи-
гъэгъуну дызэлъэIур, дызыхущIе-
гъуэжыр зыхуэдгъэтIылъыр, ди мыхъу-
мыщIагъэхэм, къытIэщIэщIахэм ды-
зы хутеIэбэжыр, зызыхуэдумысыжыр, 
тобэ къызыхуэтхьыжыр. Ди щхьэми, 
ди IуэхущIафэхэми къабгъэдэкI щы-
уагъэхэм дащихъумэну, плъапIэу, гу-
гъапIэу, лъэIуапIэу диIэри аращ. 
Алыхьу лъагэрэ лъапIэм къихъума -
ращ хъума хъуар, абы иузэщIаращ 
узэщIа хъуар, ар зыукъуэншыжыфы ни 
зэблэзышыжыфыни щыIэнукъым. Ап-
хуэдэ къабзэу Алыхьу лъапIэрэ лъагэм 
къимыхъумар, абы щигъэуар, игъэ бэ-
лэрыгъар, игъэхутыкъуар гъуэгу мы-
гъуэм ежьауэ аращи, ари зыузэ щIы-
жыфын езы Алыхьу лъагэрэ лъапIэм 
фIэкIа щыIэкъым. Сыт щхьэкIэ жы-
пIэмэ, акъыл зиIэ дэтхэнэ зы псэу-
щхьэми, дэтхэнэ зы цIыхуми езым 
къызэрилэжьым, езыр зыхущIэкъум, 
зыхуэфащэм елъытауэ, къэхъумап-
хъэмэ къихъумэу, узэщIыпхъэмэ иу зэ-
щIу, щыгъэуапхъэмэ игъэбэлэрыгърэ 
и Iуэху зыхуэкIуэныр иригъэлъагъужу, 
псоми я Iуэхур зыхуэкIуапхъэм хуэ-
зыгъакIуэ тхьэуэ щыIэр Алыхьталэ-
ращ, абыкIэ дыщыхьэтщ. Бегъымбар 
лъапIэу Алыхьым и нэфIыр зыщыхуа, 
и щэлатымрэ и сэламымрэ зэхар 
иужьрей лIыкIуэу зэрыщытми дри щы-
хьэтщ. Iиман хъужыр аращ. 

Абы къимыдэкIэ, жыIапхъэми зы-
хэлъхьапхъэми я нэхъыщхьэр, узэрыу-
щияпхъэм я нэхъ кIэщIыр Алыхьу 
 лъагэу лъапIэм щышынэн, фIэлIы-
кIын, сакъыу хущытынращи, си щхьэ 
соущиеж, фигу къызогъэкIыж. Алыхь-
талэм сакъыу дыхущывгъэт, дыщыв-
гъэшынэ, дыфIэвгъэлIыкI. Алыхьу 
 лъагэрэ лъапIэр уигу къэкIынкIэ хъуну 
сыт ищIысым нэхърэ дгъэнэхъапэу, 
гурэ псэкIэ фIыуэ дывгъэлъагъу. Сыту 
жыпIэмэ, Алыхьталэр зи гъусэр мис 
апхуэдэу езым фIэлIыкIыу, езым са-
къыу хущыту, ар фIыуэ илъагъурэ Iуэху 
щхьэпэ, Iуэху дахэ илэжьу дунейм те-
тыфхэращ.

Щхьэж игу илъыр ищIэм хуэдэу, гъа-
щIэми динми щыпхузэрымыхыжыну 
къыпфIэщI гуанэ зэрынахэм апхуэдиз-
кIэ тыншу ятеIэбэрт къэпсалъэри, 
«сэри сщIэрт ар» зэрыжыпIэм фIэкIа, 
щIэ гуэр зэхэпхауи къыпщигъэхъуртэ-
къым. 

- «Лыкъумэн» сурэм мис мыпхуэдэу 
къыщокIуэ, - къыпещэ Iимам-хьэщIэм. 
- «Уи анэ-адэр къыпщыхьэрэ, сэ  гуэгъу, 
Iыхьэгъу къысхуэбгъэувыну, «ширк» 
блэжьыну урахулIэмэ…», - ар Алыхь 
псалъэу КъурIэным иту аращ. Сыт 
апхуэдэм деж пщIэнур? «Абыхэм 
жыIэщIэ уахуэмыхъу», - жи. Иджы 
мыб дежым хьэлэмэту хэлъыр сыт? 
Псалъэм папщIэ: «Алыхьталэм ухуэп-
щылIыну, абы нэмэз хуэпщIыну ухуей-
уэ, уи адэ-анэр зэран къыпхуэхъумэ, 
«нэмэз уэдгъэщIынукъым» жаIэу 
къып щыхьэмэ, жыIэщIэ уахуэмыхъу», 
- жиIэркъым абы. ЖиIэр сыт? Алы-
хьыр уи фIэщ хъуным, фIэщхъуныгъэ 
къабзэм теухуауэ къоныкъуэкъухэращ 
зи гугъу ищIыр. 

Мыбдежым занщIэу уигу къэкIыр 
сыт? НэгъуэщI зыри щымыIэу пIэрэт 
адэ-анэм жыIэщIэ уахуэхъу щIэмы-
хъун щхьэусыгъуэ? Мы Iиман закъуэм 
фIэкIа щхьэ нэгъуэщI зыми и цIэр 
 къримыIуарэ Алыхьталэм? Уи Iима-
ным зэран къыхуэхъуну щытмэ, Алы-
хьу лъагэрэ лъапIэм гуэгъу гуагъэдзэ-
ну, Iыхьэгъу хуагъэгъэувыну щытмэ, 
жыIэщIэ уахуэмыхъу къудейщ жиIэр. 
Нэмэз уамыгъэщIми жыIэщIэ уа хуэ-
мыхъу, нэщI уамыгъэIыгъми жыIэщIэ 
уахуэмыхъу, IэлъэщI зэтрыуамыгъа-
лъхьэми жыIэщIэ уахуэмыхъу, жьакIэ 
къуамыгъэгъэкIми жыIэщIэ уахуэ-
мыхъу жиIэу, нэгъуэщI зыри щIыжи-
мыIэр сыту пIэрэ? 

ЩIыжимыIэр, тобэ ярэби, Iиманыр 
адэ-анэм я псэм зэхимыщIэххэуи 
 зепхьэфынущи аращ. «Ей, сэ си гум 
Iиман илъщ, фылIмэ, ивмыгъэлъ», - 
жыпIэу, абыхэм уащIыщыхьэн щыIэ-
къым. Мис абы къыхэкIкIэ абыхэм 
уемыдауэ, уемызауэ, абыхэм жаIэм 
утемыхьэу, уи Iиманыр уи гум игъэ-
лъыж, жыхуиIэщ. Iиманыншагъэм нэ-
гъунэ урахулIэми, дунейм утетыху 
тIэкIу уи адэ-анэм «фIыкIэ ядекIуэкI, 
фIыкIэ ядэгъуэгурыкIуэ, мэхьруфкIэ 
ядэгъуэгурыкIуэ» жеIэ. НэгъуэщIу жы-
пIэмэ, зи чэзукIэ, игъуэкIэ, хъупхъэкIэ 
ябгъэдэт. Адрей дунейм и Iуэхур Алыхь-
талэм езым зэхигъэкIагъэххэщ. Ауэ 
мы дунейм Iиманыншагъэ дыдэм ура-
шалIэрэ пэт, абы теухуауэ къодауэ, 
 къозауэ, къоныкъуэкъурэ пэт, уи адэ-
анэм уемыдэуэж, уемызэуэж, дахэкIэ 
ядекIуэкI, дахэкIэ ядэгъуэгурыкIуэ 
жеIэ. 

Узэмыгупсысыф, узытемыпсэ лъы-
хьыф, Iэмали бгъэдыхьэпIи зыхуумы-
гъуэту мэжджытым къэпхьэса гукъе-
уэхэм уазэрыпэлъэщэну Iэмалхэр зэ-
рищIэм шэч закъуи къытумыхьэн 
хуэдэут Iимам-хьэщIэр зэрыпсалъэр. 
ЖиIэм щыщу зы псалъэ зэхыумыхми, 
и теплъэр, и макъыр, и шыфэлIыфэ 
 гуакIуэр и жьэм къыжьэдэкIым апхуэ-
дизкIэ и щыхьэтти, ар щыпсэу зэ-
маным, щIыналъэм, лъэпкъым, Iумэ-
тым узэрыщыщыр нэрымылъагъу 
 дамэу къыптригъакIэрт. Ари уэ узытет 
дуней дыдэм зэрытетыр, хьэлъа-
къуиплIу къыщупщэпщыхь а гъащIэ 
ды дэм къызэрыбдыхэтыр къэпщIа 
иужь кIэ, гуауэ зи цIэ зэхыумыщIэжын 
 хуэдизу гуми псэми нэсырт лIы мы-
цIыхум къипсэлъри къищымри. Ара-
къэ цIыху дахэ жыхуаIэр, - и жьэр 
Iурыхуат Щыхьым, Хьэсэн хьэщIэр 
къызэрыщыхъур къищIэн папщIэ, зы-
щиплъыхькIэ зыкъищIэжу. Мес, ари 
итхьэкъуащ уафэм къехуэха псэгъэ-
хъужым. ФIыщIэ хуэпщIыну, пIэтыну, 
уеубзэну зэи хуит уищIынукъым абы, 
уолъагъу. Мащэ Iуфэм укъызэрыбгъэ-
дишыр езым зэрифIыгъэр пфIыщIи-
хъумэжыну хэтым ещхьу, уи щхьэку-
цIыр зыугъуэн упщIэ гугъухэм ауэ 
блэкI рэ пэт, зэрымыщIэкIэ, игу къы-
зэрыкIыжа къудейм щхьэкIэ, ецырхъ 
къудейуэщ я жэуапыр къызэриутIып-
щыр. И пащхьэ къит дэтхэнэ зыри 
зэрымуслъымэн къабзэм, пэжым, Iу-
щым шэч закъуи къызэрытримыхьэр 
къыпкърыщрэ, езым нэхърэ нэхъ бэ-
лэбанэ абдежым къемыкIуэлIа нэ-
хъей, Iэсащэу и щхьэр ехьэхауэ. Загъэ-
хъеину хуит ищIыххэмэ, уафэм щIа-
Iэтэн хьэзыру зэхэт щIалэхэр я пIэ 
изымыгъэкI, пщIэ лей къыхуищIыну 
къебгъэрыкIуэIамэ, зэрыIэщIэкIуэсыкI 
хьилагъэ IэфIри дыболъагъу хьэщIэм. 
Малъхъэдису узэрызыщIишэ и псэ 
 къабзэр и Iэпэхэм къыпыткIум ещхьу, 
и закъуэ зэрымэжджыту къегъэнэху, 
зэхыумыхыу пIэщIэкIар уи нэр къы зэ-
рытумыхыфымкIэ ирибгъэкъужу. 

- НтIэ, Iиман дыдэм теухуауэ дахэкIэ 
уадекIуэкIыну унафэ къыщыпхуищI-
кIэ, - адэкIэ зрегъэубгъу Iимамым и 
гупсысэм, - мыдрей дин IуэхущIафэ, 
дин лэжьыгъэ жыхуэтIэжхэр Iиманым 
узэрытет, абы къыкIэлъыкIуэ Iуэху-
гъуэу аращ. Уи адэ-анэр нэмэз уамы-
гъэщIыну къоныкъуэкъуу щытмэ, 
укIуэу я пащхьэ нэхум уиувэу: «Мис, сэ 
нэмэз сощI! Зыфчэтхъэж! ЗыфлIэж! 
ЛIыгъэ фиIэщ, сывмыгъэщIмэ!» - жы-
пIэу, я нэм зыщIыщIэпIунур сыт? Уа-
щIе дэуэнур, уащIезэуэнур, уащIе ны-
къуэкъунур сыт? Дэчых, зыгъэпщкIу, 
закъыумыгъэлъагъу! АкъылкIэ, Iущы-
гъэкIэ, мэхьруфкIэ Iуэхур зэблэх! Нэ-
мэзыр бгынэ, умыщI, къэгъанэ 
 щыжиIэркъым абдежым. Бжьы зэры-
нар зэрыгъэкI жиIэу аращ. Запэ щIу-
мысэ жыхуиIэщ. Нэмэз щыпщIынум 
деж, мыбыхэм сыкъалъагъуу къыс-
щыхьэу, сэри сигу ятезгъэзэгъарэт 
жыпIэу, укIуэу я пащхьэ нэхум уимыу-
вэ, жиIэу аращ. IэлъэщIым и Iуэхур 
 ардыдэращ, жьакIэм и Iуэхури ар-
дыдэращ, дэтхэнэ зыри ардыдэращ. 
Фэ фыхьэлэмэ, сэ сыгуанэщ жыпIэу 
уапэщIэувэныр мэхьруфкъым, Iуэху 
зэфIэхыкIэкъым, бгъэдыхьэкIэ дахэ-
къым, игъуэкъым, зи чэзукъым. 
Игъуэр,  зи чэзур сыт? УафIэкIынырщ, 
уадекIуэкIынырщ, мэхьруф жыхуэтIэ 
Iущыгъэ, дахагъэ, губзыгъагъэ Iуэхум 
хэплъхьэнырщ. 

Мис, псалъэм папщIэ, нобэ щIына-
лъэм проблемитху е щы илъмэ, языр, 
уеблэмэ, япэ итыр а жьакIэм и Iуэху-
ращ. ЩIэныгъэлIхэм я нэхъ ин ды-
дэхэм яз Iимам Шафихьи жиIэр сыт? 
Псапэ къэхьын, Бегъымбар лъапIэм 
зегъэщхьын мурадым, муслъымэным 
хуэфащэу зэрыщытым къыхэкIкIэ 
жьакIэ зыгъэкIыну хуей цIыхум тетым 
зы гуэдз хьэдзэ фIэкIа имыкIыхьа -
гъыу щытми, абы а псапэр иIэщ, жи. 
Сыту жыпIэмэ, абы жьакIэ щIигъэкIыр 
псапэ къихьын папщIэщ. Ауэ сэ жьа-
кIэм щIалэ дахэ срохъу, лIыфIыфэ 
къыстоуэ жиIэу, и бгъэм нэс игъэкIауэ 
щытми, абы зы гуэдз хьэдзэ хуэдиз 
псапи иIэкъым, сыту жыпIэмэ, абы 
апхуэдэ гукъэкI ищIакъым. НтIэ, тобэ 
ярэби, адэ-анэр зэрыгузавэм, мис мы 

иджыпсту екIуэкI щхьэкуцIыншагъэм, 
акъылыншагъэм къыхэкIкIэ, къо-
лъэIурэ мыхъумэ, къошхыдэрэ мыхъу-
мэ, зыкъыпхуагъэгусэрэ мыхъумэ, 
 къощхьэфауэрэ мыхъумэ, уэ «мэхь-
руф» жыхуаIэр бжэгъукIэ къраудми 
умыщIэу аращ. Iиман дыдэм теухуауэ 
абыхэм зеупсеи едауэ, езауэ щыжи-
мыIэкIэ, дахэкIэ ядэгъуэгурыкIуэ 
 щыжиIэкIэ, иманым укъыфIэкIа нэ-
ужь, къытпэщылъ дэтхэнэ зы Iуэху-
гъуэри адэ-анэм, нэхъыжьым, бла-
гъэм, Iыхьлым, сэ сщIэрэ, узыхэтым, 
узыдекIуэкIын, узыдэгъуэгурыкIуэн 
 хуей цIыхум зыщIебупсеин щхьэусы-
гъуэ Iуэхум хэлъын хуейкъым. Дэтхэнэ 
зы Iуэхури дахэкIэ зэрызэфIэпхыфы -
ну Iэмал муслъымэным къигъуэты-
фын хуейщ. Сыту жыпIэмэ, муслъы-
мэнращ Iущыр, аращ губзыгъэр, му-
слъымэнращ хэкIыпIэ къэзыгъуэтыну 
зыхуэфащэри зи къалэнри. УсакIуэ 
гуэрым усэ хуэдэу дахэу зэхилъхьауэ 
щыIэщ ар:

АкъылыфIитI зэщыIеймэ, зыри 
шына гъуэ хэлъкъым -

Языхэзым акъыл хилъхьэнщи зэ кIу-
жынхэщ.

Зы делэрэ зы акъылыфIэрэ зэщы-
хьэмэ,

Абыи шынагъуэ хэлъкъым -
АкъылыфIэм акъыл хилъхьэнщи 

зэкIужынхэщ.
Уанэ мыгъуэ щытралъхьар делитI 

зэщыхьэмэщ.
Мис ардыдэр щокIуэкI иджыпсту 

мыбдежым. НтIэ, джаурым акъыл 
къы зыкъуихыну ущыгугъ нэхърэ, уэ 
езым акъыл къызыкъуэпхмэ нэхъыфI-
къэ, нэхъ пхуэфащэкъэ? Муслъы-
мэнракъэ ар къызытехуэр? Мис аращ 
хьэрыпыбзэкIэ «мэхьруф» жы хуэ-
тIэжым къикIыр. 

Iимамым псэлъэн зэриухар къа-
пщIэу, духьэ ищIыж пэтрэ, шэджа-
гъуэм и азэныр къэджащ. Псори къэ-
тэджауэ сатыр-сатыру мэув. Нэмэзыр 
езыгъэщIыну Iимам-хьэщIэри, шу 
 пашэм ещхьу, жэмыхьэтым ипэ           
 къитщ. И псэлъэкIэм хуэдэ дыдэу гуп-
сэхут абы узыхишэ и нэмэзри. Уи къа -
ру къызэрихькIэ, къызэрыбгурыIуэкIэ 
абы фIыуэ къилъытэм утетмэ, уигу 
къыщIыхэщтыкIын узэрыIумыщIэнур 
зэхыуигъащIэрти, и щIыбагъыр къы-
зэрыгъэзам хуэдэу, уи щхьэ ухуимы-
тыжу дзыхь зэрыхуэпщIымкIэ уитхьэ-
къупэрт. 

«Апхуэдэу къыщIэкIынщ бегъым-
барыр зэрыщытар» - игу къолъадэ 
Щыхьым нэмэзым здытеувэм. Iима-
мым и «Аллахьу акбар»-р къызэрыIуу, 
и акъылыр, езым нэхърэ нэхъ лъэщ 
гуэрым зыщIишам ещхьу, гупсысэ 
псоми ябгынащ. Сымис, мыр сэращ 
жезыгъэIэ гурыщIэмрэ хьэщIэм 
 къипсэлъ къурIэныбзэм зрипх къару 
лъэщыр зэрынаIуэмрэ фIэкIа зыхи-
мыщIэу, нигъэсащ Щыхьым и жумхьэ 
нэмэзыр жэмыхьэтым хэту. «Нобэ 
хуэдэу сызэрымуслъымэнми сызэ ры-
адыгэми сыщыщыгуфIэкIа къысхуи-
хуакъым», - жриIэнущ абы Хьэсэн 
мэжджытым зэрыщIэкIыжу. 

«Уэ уакъезгъэцIыхун папщIэщ ду-
нейр къыщIэзгъэщIар», - къыжриIауэ 
жаIэ Алыхьышхуэм Бегъымбар лъа-
пIэм. Адыгэхэр дыкъыщIигъэщIар 
мыбы ещхь дыхъун щхьэкIэу пIэрэт?» - 
къыщIидзэжауэ зэпеплъыхь Щыхьым 
Iимам-хьэщIэр. Мыпсэлъэххэуи зы-
хыуигъэхыфынущ абы зыхуейр. УIуп-
лъэмэ, зэфIэкIащ. И щIыбагъыр къы-
зэрыгъэзауэ, и гуфIакIэм удэсым 
ещхьу, уигури уи псэри егъэхуабэ. 
Сыту жьгъейуэ къыщыхъужрэ иджы 
Щыхьым лъэхъуэщым зэрисари, щIи-
сари, а пщыхьэщхьэм емыфамэ, 
Хьэрун тхьэмыщкIэр IэщIэмыукIэнкIэ 
хъуну зэрыщытари, Iэмали Iэзэгъуи 
зыхуимыгъэт Дахэзилэ илъэс ныкъуэ 
хъуауэ Мэзкуу зэрыщыIэри, Марат по-
лицэм къыхадзыжауэ лэжьапIэншэу 
зэрыдэсри. «Ялыхь, афIэкIа сумыб-
гынэ, сыщIегъуэжащ! Сыщытынтэ-
къым апхуэдэу, уэ узэрызиIэр сщIамэ! 
Сыт хэмыткIухьынур уэ уи лъагъуны-
гъэм? Къысхуэгъэгъу, зызоумысыж! 
ЗыкъысщIэгъакъуэ! КъыздэIэпыкъу! 
Зэзгъэзэхуэжыну Iэмал къызэт! Гъуэгу 
захуэм сытумышу, уи арэзыныгъэм 
 сешалIэ!» - мэIущащэ Щыхьым и Iи-
тIыр къиIэтауэ. И нэпсхэр къеутIыпщ-
ри, и псэри мэтыншыж. Сытри хузэ-
фIэкIынщ Щыхьым дяпэкIэ. Зэхэ-
зэрыхьа псори зэхихыжынщ. И къару 
щысхьынкъым, лэжьэнщ. Дахэзили 
къэкIуэжыну гурыIуэнщ, Марати лэ-
жьапIэрэ хъыджэбзыфIрэ къыхуи-
гъуэтынщ. Упсэуну шынагъуэжкъым. 
Узытетыпхъэм тети, псори езыр-езыру 
зэхуэхъунущ. Акъылыр здынэмысыр 
гум къищIэнущ, ныбжьэгъум къыб-
жиIэнущ, уафэм къехуэхынущ. Алы-
хьыр щыIэщ! Алыхьыр закъуэщ! Бе-
гъымбарыр хьэкъщ!

Нэмэзыр зыуха Щыхьым Хьэсэн 
нэкIэ къелъыхъуэ. Сыту пIэрэ абы 
жиIэнур нобэрей хьэщIэм теухуауэ? 
Мисри, лъэбакъуэ зыбжанэкIэ нэхъ 
пэмыжыжьэу абыи зыкъеIэтыж. 

- Муслъымэн динращ дэ дызыгъэу-
нэхъуар жызыIэхэр нэбгъузкIэ Iуз-
гъэплъарэт мы щIалэм, - Хьэсэн 
куэдрэ думылъагъу нэжэгужагъыр 
къыщхьэщихыу къыбгъэдохьэ Щы-
хьым. - Зэрылъэпкъыу къурмэн щIа-
щIар абы и закъуэми, хуэфащэщ, тобэ 
ярэби. Тырку адыгэхэм ящыщщ жаIэ. 
КIуэр-къэкIуэжми къэIэпхъуэжыпами 
къызгурыIуакъым. Щыхьым, дауи 
щIы, мы щIалэр едмыгъэблагъэу 
 хъунукъым.

- Емызэгъым дезэгъмэ… - гушыIэну 
хуожьэ ар зигу къэмыкIыхха Щы - 
хьым, ныбжьэгъум и гупыжыр диIы-
гъын хьэзыру. 

- Емызэгъищэм сеубзэфынущ ар си 
унэ щIэсшэн папщIэ. 

- Хэт-тIэ зэран хъур?
- Зыри! НакIуэ, и Iэр дыгъэубыд, 

сэламым дыкъигъэгъуэзэнщ. 
ЗэныбжьэгъуитIым я къуажэ Iима-

мымрэ абы къиша щIалэ хьэщIэмрэ 
ябгъэдыхьэн я мураду, ипэкIэ кIуэтэн 
щIадзащ. ЦIыхур Iувти, кIуэцIрыкIы-
гъуейт. Сэлам зэрахыпхъэ Iыхьлы-бла-
гъэхэм, гъунэгъу-жэрэгъухэм яблэмы-
кIыфурэ, Хьэсэнрэ Щыхьымрэ, мис, 
иджы дыбгъэдохьэ Iимам-хьэщIэм 
щыжаIэм, зыщIыпIэ зэрыпIащIэр 
IупщIу, щIалэ зыбжанэ къыбгъэ-
дыхьэри, зэрыгупу щIэкIыпIэмкIэ 
ежьахэщ. Хьэсэн зэубзэну зызыхуи-
гъэхьэзыра Емызэгъхэ я къуэри 
абыхэм ядэщIыгъуу щIэкIащ. 

Сыт ящIэнт зэгъунэгъуитIым? Нэ-
гъуэщI зы махуэ зыIэрыдгъэхьэнщ 
жаIэри, зэхахар яхуэмыухыу, зэрыгъэ-
гушхуэжхэурэ хьэблэмкIэ къаунэтIы-
жащ.

